
MAJLIS AMANAT TAHUN BAHARU 2025
 YB MENTERI SUMBER MANUSIA

7 Januari 2025 | Telah berlangsungnya
Majlis Amanat Tahun Baharu 2025 oleh
YB Menteri Sumber Manusia, YB Tuan
Steven Sim Chee Keong, berlangsung
dengan jayanya di hadapan warga
Kementerian Sumber Manusia
(KESUMA).

YBhg. Datuk Azman telah
menyampaikan ucapan aluan sebelum
YB Menteri memberikan amanat tahun
baharu yang memberi fokus kepada visi
KESUMA untuk tahun 2025.

Dalam majlis tersebut, simbolik
penyerahan amanat kepada Ketua
Setiausaha dan KPI 2025 kepada Ketua
Pengarah turut diadakan. 



JTK Negeri Perak bersama 5 jabatan/agensi penguatkuasa lain telah
berganding bahu dalam Operasi Penguatkuasaan Bersepadu dari 13
hingga 15 Januari 2025 di sekitar Cameron Highlands, Pahang.

Ops selama 3 hari ini membabitkan pemeriksaan ke atas 32 premis
pekerjaan dalam 4 sektor iaitu pertanian, perkhidmatan, pembinaan dan
perladangan. Ops ini dilaksanakan dengan kekuatan anggota seramai
150 pegawai penguatkuasa daripada JTK ibu pejabat dan JTK Negeri
Perak, PDRM IPD Cameron Highlands, Imigresen, Majlis Daerah CH,
KASTAM DiRaja Malaysia dan SPRM.

Antara objektif  operasi ini selain kesinambungan kerjasama erat sesama
jabatan/agensi terbabit, ia juga adalah mekanisme yang diambil untuk
mengenalpasti majikan-majikan yang melakukan kesalahan berulang
terutamanya ketidakpatuhan terhadap Akta 446. Sebarang
kesalahan/pelanggaran terhadap akta-akta yang berkuatkuasa diambil
tindakan selaras peruntukan perundangan mengikut jabatan dan agensi
yang terbabit dalam operasi ini.

 13 - 15 Januari 2025 
Cameron Highlands

 13 - 15 Januari 2025 
Cameron Highlands



22 Januari 2025 (Rabu) | Majlis Amanat
Tahun Baharu Ketua Pengarah dan
Perhimpunan Bulanan Januari JTKSM.

Warga JTKSM termasuk pengarah-
pengarah JTK Negeri bersama-sama
mendengarkan beberapa intipati
berhubung hala tuju dan perkara-
perkara yang akan difokuskan
sepanjang tahun 2025 serta keperluan
menatakelola dan menggerakkan fungsi
JTKSM secara holistik.

MAJLIS AMANAT TAHUN BARU KETUA PENGARAH 
DAN PERHIMPUNAN BULANAN JTKSM



JANUARI - JUN 2025

E - B U L E T I N   
KEMENTERIAN SUMBER MANUSIA

JABATAN TENAGA KERJA SEMENANJUNG MALAYSIA

4 Februari 2025 |  Penyampaian Amanat Ketua
Setiausaha bertempat di Auditorium Aras 5,
Kompleks Setia Perkasa, Putrajaya. Majlis ini
bertujuan menyampaikan hala tuju strategik
kementerian bagi tahun 2025 serta
memperkukuhkan tatakelola dan urus tadbir
yang baik bagi pengurusan kewangan
Kementerian. 

YBhg. Datuk Azman Bin Mohd Yusof, Ketua
Setiausaha KESUMA, menekankan
kepentingan pengurusan kewangan yang
berhemat, cekap, dan telus bagi memastikan
keberkesanan dasar kementerian. Selaras
dengan prinsip Malaysia Madani, aspek
akauntabiliti, ketelusan, dan kecekapan
perbelanjaan perlu menjadi keutamaan di setiap
Pusat Tanggungjawab (PTJ).

MAJLIS PENYAMPAIAN AMANAT KETUA SETIAUSAHA 
KEMENTERIAN SUMBER MANUSIA 2025



25 Februari 2025, Subang Jaya | Dasar Gaji Progresif  (DGP) Peringkat Negeri
Selangor telah berlangsung.

DGP yang kini rancak diadakan sesi libat urus menyaksikan penglibatan
seramai hampir 200 peserta bagi sesi di Selangor sahaja. Para peserta terdiri
daripada pelbagai latar belakang sektor industri termasuklah pekerja, wakil-
wakil majikan dan juga agensi Kerajaan berkaitan.

DGP amat perlu untuk difahami dan dikupas secara bilateral mahupun
multilateral bagi memberi ruang kepada masyarakat industri agar cakna akan
kepentingan sistem gaji yang adil dan progresif  bagi meningkatkan produktiviti
negara.



2025

𝐈𝐍𝐓𝐄𝐆𝐑𝐈𝐓𝐈 𝐀𝐒𝐀𝐒
𝐌𝐔𝐊𝐌𝐈𝐍 𝐒𝐄𝐉𝐀𝐓𝐈
𝐈𝐍𝐓𝐄𝐆𝐑𝐈𝐓𝐈 𝐀𝐒𝐀𝐒
𝐌𝐔𝐊𝐌𝐈𝐍 𝐒𝐄𝐉𝐀𝐓𝐈

Putrajaya, 20 Mac 2025 | Jabatan Tenaga Kerja
Semenanjung Malaysia (JTKSM) telah
menganjurkan ceramah penerapan nilai islam yang
bertajuk Integriti Asas Mukmin Sejati yang telah
disampaikan oleh Prof. Dato' Dr. Mohd Izhar Ariff
bin Mohd Kashim, Dekan, Fakulti Pengajian Islam,
Universiti Kebangsaan Malaysia (UKM).

Program ini juga telah dihadiri oleh YBrs. Encik
Kamal Bin Pardi, Ketua Pengarah JTKSM dan
diiringi oleh Puan Azmah Binti Bakhir, Pengarah
Bahagian Khidmat Pengurusan, JTKSM.

Program bermanfaat ini turut dihadiri warga
JTKSM dan warga jabatan dan agensi bawah
Kementerian Sumber Manusia (KESUMA).
YBrs. Encik Kamal bin Pardi, Ketua Pengarah
JTKSM turut mengagihkan bubur lambuk buat
yang hadir pada program ini. Semoga perkongsian
ilmu ini bermanfaat buat semua.



25 Mac 2025, Perak | Kerjasama yang jitu dan kecemerlangan dalam melaksanakan
tugas bersama Polis Diraja Malaysia (PDRM) Negeri Perak telah membawa enam
orang pegawai daripada Jabatan Tenaga Kerja (JTK) Negeri Perak untuk menerima
surat penghargaan Ketua Polis Perak yang bertempat di Dewan Serbaguna,
Pengkalan Latihan Pasukan Gerakan Udara Polis, Ipoh, Perak bersempena program
Perhimpunan Peringatan Hari Polis yang ke- 218 bagi tahun 2025 Peringkat Ibu
Pejabat Polis Kontinjen Perak. Penyampaian surat penghargaan ini telah
disempurnakan oleh YDH DCP Zulkafli Bin Sariaat, Timbalan Ketua Polis Negeri
Perak.

Tahniah diucapkan kepada Puan Fairos binti Hasli @Alias selaku Timbalan
Pengarah Tenaga Kerja, Puan Firdauzh binti Hashim, Penolong Pengarah Tenaga
Kerja, Encik Mohd Rosdi bin Mokni, Penolong Pengarah Tenaga Kerja Kanan,
Encik Muhammad Aliff bin Ahmad Kamal, Penolong Pengarah Tenaga Kerja
Kanan, Encik Zainun bin Ramli, Penolong Pengarah Tenaga Kerja Kanan dan Encik
Muhammad Fadzlan bin Abdul Mutalib, Pegawai Tenaga Kerja Negeri Perak.

Semoga penghargaan ini dapat menjadi pemangkin semangat kepada warga JTKSM
untuk bekerja dengan lebih cemerlang dan menghayati aspirasi Malaysia MADANI.

𝐏𝐄𝐆𝐀𝐖𝐀𝐈 𝐉𝐓𝐊 𝐓𝐄𝐑𝐈𝐌𝐀 𝐒𝐔𝐑𝐀𝐓 𝐏𝐄𝐍𝐆𝐇𝐀𝐑𝐆𝐀𝐀𝐍 𝐊𝐄𝐓𝐔𝐀 𝐏𝐎𝐋𝐈𝐒 𝐏𝐄𝐑𝐀𝐊



9 APRIL 2025, PUTRA HEIGHT | YBrs. Encik Kamal Bin Pardi, Ketua Pengarah,
Jabatan Tenaga Kerja Semenanjung Malaysia (JTKSM) telah membuat lawatan ke Pusat
Penempatan Sementara (PPS), Masjid Putra Height, Selangor bersama YBrs. Encik Wan
Ismail Bin Wan Ibrahim, Pengarah Bahagian Penguatkuasaan bagi menyantuni mangsa
letupan gas dan kebakaran yang lalu secara lebih dekat.

Tunku Temenggong Kedah Tan Sri Tunku Puteri Intan Safinaz Almarhum Sultan Abdul
Halim Mu'adzam Shah, Pengerusi Kebangsaan Bulan Sabit Merah Malaysia (BSMM)
bersama Datin Seri Masdiana Muhamad, Isteri kepada Menteri Besar Selangor, turut
diberikan penerangan oleh Ketua Pengarah JTKSM berkaitan fungsi dan peranan jabatan.
JTKSM melalui JTK Negeri Selangor telah mewujudkan kaunter bergerak di Lokasi PPS
bagi memudahkan urusan mangsa kejadian untuk mendapatkan khidmat nasihat
perburuhan secara dekat dan bersemuka bersama Pegawai Perhubungan Perusahaan yang
ditugaskan.

𝐋𝐀𝐖𝐀𝐓𝐀𝐍 𝐊𝐄𝐓𝐔𝐀 𝐏𝐄𝐍𝐆𝐀𝐑𝐀𝐇 𝐉𝐓𝐊𝐒𝐌 𝐊𝐄 𝐏𝐏𝐒, 𝐌𝐀𝐒𝐉𝐈𝐃 𝐏𝐔𝐓𝐑𝐀 𝐇𝐄𝐈𝐆𝐇𝐓



10 APRIL 2025, LANGKAWI – YBhg. Datuk Azman Bin Mohd Yusof, Ketua
Setiausaha, Kementerian Sumber Manusia (KESUMA) telah mengadakan lawatan
ke Pejabat Tenaga Kerja (PTK) Langkawi yang terletak di Langkawi Boulevard,
Jalan Mahawangsa, Kuah, Kedah. Ini adalah lawatan pertama beliau ke PTK
Langkawi sejak berpindah dari pejabat lama di Arked Pokok Asam pada November
2023.

Beliau turut memberi beberapa saranan penambahbaikan Mahkamah Buruh dan
kemajuan pelaksanaan Pemeriksaan Berkanun. Turut serta bersama lawatan ini
adalah pegawai-pegawai dari Bahagian Pembangunan, Kewangan dan Sumber
Manusia KESUMA.

𝐏𝐓𝐊 𝐋𝐀𝐍𝐆𝐊𝐀𝐖𝐈 𝐓𝐄𝐑𝐈𝐌𝐀 𝐋𝐀𝐖𝐀𝐓𝐀𝐍 𝐃𝐀𝐑𝐈𝐏𝐀𝐃𝐀 𝐊𝐒𝐔 𝐊𝐄𝐒𝐔𝐌𝐀



2025
𝐉𝐄𝐑𝐀𝐘𝐀𝐖𝐀𝐑𝐀 𝐃𝐀𝐍 𝐒𝐄𝐌𝐈𝐍𝐀𝐑 

𝐏𝐄𝐍𝐂𝐄𝐆𝐀𝐇𝐀𝐍 𝐄𝐊𝐒𝐏𝐋𝐎𝐈𝐓𝐀𝐒𝐈 𝐏𝐄𝐊𝐄𝐑𝐉𝐀:
𝐊𝐄 𝐀𝐑𝐀𝐇 𝐒𝐈𝐅𝐀𝐑 𝐁𝐔𝐑𝐔𝐇 𝐏𝐀𝐊𝐒𝐀 𝟐𝟎𝟑𝟎 

𝟏𝟔 – 𝟏𝟕 𝐀𝐏𝐑𝐈𝐋 𝟐𝟎𝟐𝟓

KUANTAN, 17 APRIL 2025 – Jabatan Tenaga Kerja Semenanjung Malaysia
(JTKSM) telah menganjurkan Jerayawara dan Seminar Pencegahan
Eksploitasi Pekerja: Ke Arah Sifar Buruh Paksa 2030, sebagai satu inisiatif
proaktif untuk memperkukuh kesedaran serta pematuhan terhadap hak
pekerja dan standard buruh antarabangsa.

Berteraskan pendekatan jerayawara kesedaran, program dua hari ini
berlangsung pada 16 April 2025 di Lobi Blok Setia Perkasa 3, Kompleks Setia
Perkasa, Putrajaya (Pelepasan jerayawara Putrajaya ke Pahang) dengan 14
buah kenderaan SUV yang dirasmikan oleh YBrs. Tuan Sutekno Bin Ahmad
Belon, Timbalan Ketua Setiausaha (Operasi), Kementerian Sumber Manusia.
Jabatan yang terlibat sama menyertai jerayawara ini adalah JTKSM, MAPO,
PERKESO, KWSP, KPK, JIM dan MYVOICE/PROFOREST SDN BHD.
Reruai berkaitan Pencegahan Eksploitasi Pekerja turut diadakan di Perhentian
Rehat dan Rawat (RNR) Temerloh, Pahang dan Tunas Manja Mall, Kuantan,
Pahang bermula jam 10.00 pagi hingga 5.00 petang.

Pada 17 April 2025 di Hotel Sri Manja Boutique, Kuantan, Pahang
berlangsung seminar yang menyasarkan penyertaan lebih 200 majikan sektor
perladangan dari Zon Timur, meliputi negeri Pahang, Terengganu dan
Kelantan. YBrs. Encik Kamal Bin Pardi, Ketua Pengarah JTKSM
merasmikan program ini dan turut menampilkan pembentangan daripada
agensi kerajaan, pemain industri dan sektor swasta seperti JTKSM, MAPO,
SD GUTHRIE BERHAD dan FELDA PLANTATION MANAGEMENT
SDN BHD.

Jerayawara dan Seminar Pencegahan Eksploitasi Pekerja: Ke Arah Sifar
Buruh Paksa 2030 adalah usaha menyeluruh ke arah membina ekosistem
pekerjaan yang adil, selamat dan beretika. Pendekatan mendekati komuniti
sasaran di lapangan diharap mampu memecahkan tembok eksploitasi yang
berakar umbi, sekaligus menyokong matlamat negara untuk mencapai sifar
buruh paksa menjelang tahun 2030.



2025 𝐏𝐄𝐑𝐇𝐈𝐌𝐏𝐔𝐍𝐀𝐍 𝐁𝐔𝐋𝐀𝐍𝐀𝐍 & 𝐌𝐀𝐉𝐋𝐈𝐒
𝐒𝐀𝐌𝐁𝐔𝐓𝐀𝐍 𝐇𝐀𝐑𝐈 𝐑𝐀𝐘𝐀 𝐀𝐈𝐃𝐈𝐋𝐅𝐈𝐓𝐑𝐈 𝐉𝐓𝐊𝐒𝐌 

25 APRIL 2025 | PUTRAJAYA - Jabatan Tenaga Kerja Semenanjung
Malaysia (JTKSM) telah menganjurkan Perhimpunan Bulanan dan
Majlis Sambutan Hari Raya Aidilfitri bertempat di Kompleks Setia
Perkasa Putrajaya dari jam 9.00 pagi hingga 4.00 petang.

Majlis ini diserikan dengan kehadiran Ketua Setiausaha KESUMA,
YBhg. Datuk Azman Bin Mohd Yusof. Kehadiran beliau bukan sahaja
memeriahkan suasana, malah turut mencerminkan komitmen
kementerian untuk mendekati warga JTKSM secara mesra dan inklusif.

Majlis turut dimeriahkan dengan kehadiran warga jabatan/agensi di
bawah KESUMA. Suasana penuh kemesraan dan keceriaan dapat
dirasai sepanjang majlis berlangsung, mencerminkan semangat
perpaduan dan kerjasama yang tinggi dalam kalangan warga JTKSM
dalam meraikan majlis ini.

Pelbagai juadah tradisional Hari Raya Aidilfitri telah disajikan dan
dinikmati bersama, di samping aktiviti santai yang meriah. JTKSM
merakamkan setinggi-tinggi penghargaan kepada semua yang hadir
memeriahkan majlis serta kepada semua pihak yang terlibat dalam
menjayakan penganjuran majlis ini.



1 Mei 2025, Bukit Jalil - Jabatan Tenaga Kerja Semenanjung
Malaysia (JTKSM) telah terlibat bersama-sama dalam
menjayakan Sambutan Hari Pekerja 2025 sebagai urusetia
kontinjen yang bertempat di Axiata Arena.

Terima kasih warga kerja JTKSM yang terlibat bagi menjayakan
program ini hingga berjaya mengumpulkan lebih 10,000 orang
peserta dan 171 kontinjen. Satu pencapaian yang cemerlang dalam
memastikan kontinjen tersedia dalam sambutan yang hangat ini.

Setinggi penghargaan dan terima kasih kepada kontinjen yang
hadir bersama memeriahkan program ini dengan pelbagai tema
pakaian, kain rentang, alatan sorak, maskot dan banyak lagi
sekaligus menggamitkan suasana dengan semangat laungan
"Pekerja KESUMA Bangsa".

 𝐉𝐓𝐊𝐒𝐌 𝐃𝐈 𝐒𝐀𝐌𝐁𝐔𝐓𝐀𝐍 𝐇𝐀𝐑𝐈 𝐏𝐄𝐊𝐄𝐑𝐉𝐀 𝟐𝟎𝟐𝟓



6 Mei 2025 | Putrajaya - YBrs. Dr. Haji Mohd Shaharin bin Umar, Timbalan Ketua
Setiausaha (Dasar dan Antarabangsa), Kementerian Sumber Manusia (KESUMA)
bersama pegawai telah menyantuni Jabatan Tenaga Kerja Semenanjung Malaysia
(JTKSM). Kunjungan ini bertujuan untuk mendapatkan penerangan berkaitan
fungsi, peranan dan aktiviti yang dijalankan oleh JTKSM. Sesi perkongsian telah
diketuai oleh YBrs. Encik Kamal bin Pardi, Ketua Pengarah JTKSM, Timbalan
Ketua Pengarah dan turut serta pengarah-pengarah bahagian dan pegawai-pegawai
JTKSM.

Terima kasih YBrs. Dr. atas kesudian kujungan ini, semoga hubungan antara
KESUMA dan JTKSM lebih erat lagi dalam melaksanakan dan mencapai objektif
yang telah ditetapkan. JTKSM sentiasa komited dalam menjadi jabatan
penguatkuasa perburuhan unggul di Malaysia.

TIMBALAN KETUA SETIAUSAHA (DASAR DAN ANTARABANGSA)
MENYANTUNI JTKSM



Ahad 18 Mei 2025 - Penyerahan Projek Pejabat Tenaga Kerja (PTK) Sungai Petani telah
disempurnakan menandakan satu langkah ke hadapan dalam usaha KESUMA
memperkukuh kemudahan perkhidmatan awam di peringkat daerah.

Majlis yang dihadiri oleh YBhg. Datuk Azman Mohd Yusof, KSU KESUMA ini turut
menyaksikan penyerahan replika kunci dan dokumen projek oleh kontraktor kepada
pihak kementerian, sebagai simbol siapnya pembinaan semula bangunan pejabat.

MAJLIS PENYERAHAN PROJEK  PEJABAT TENAGA KERJA SUNGAI PETANI 



23 Mei 2025 | Ipoh - Jabatan Tenaga Kerja Semenanjung Malaysia (JTKSM), dengan sokongan
strategik daripada Pejabat Strategik Nasional – Majlis Anti Pemerdagangan Orang dan Anti
Penyeludupan Migran (NSO-MAPO), telah melancarkan Konvoi Jerayawara Pencegahan
Eksploitasi Pekerja: Ke Arah Sifar Buruh Paksa 2030 dalam satu majlis pelepasan rasmi oleh
YBrs. Encik Kamal Bin Pardi, Ketua Pengarah JTKSM di Ipoh Parade Mall, Perak.
Konvoi ini merupakan sebahagian daripada inisiatif bersepadu bagi meningkatkan kesedaran
awam dan memperkukuh tindakan kolektif terhadap isu eksploitasi pekerja dan buruh paksa di
negara ini.

Program jerayawara ini telah menjelajah dari negeri Perak ke negeri Perlis, dengan beberapa lokasi
perhentian bagi tujuan penyampaian maklumat secara langsung kepada komuniti sasaran.

Konvoi yang melibatkan lebih 15 buah kenderaan pelbagai agensi seperti JTKSM, Jabatan
Imigresen Malaysia (JIM), Kumpulan Wang Simpanan Pekerja (KWSP), Pembangunan Sumber
Manusia Berhad (PSMB), Pertubuhan Keselamatan Sosial (PERKESO) dan Jabatan Penerangan
Malaysia (JaPen) ini turut diiringi oleh pihak trafik dari IPK Perak dan IPK Perlis sepanjang
laluan program. Penyertaan JaPen di lokasi terpilih juga membantu memperluas jangkauan mesej
kesedaran kepada masyarakat setempat.

Program ini menampilkan pelbagai pengisian termasuk sesi ceramah, libat urus komuniti,
pengedaran bahan penerbitan serta pameran mini berkaitan hak pekerja, bentuk eksploitasi, dan
saluran pelaporan. Pendekatan konvoi membolehkan mesej disampaikan secara lebih menyeluruh,
inklusif dan langsung kepada pelbagai lapisan masyarakat.

JTKSM turut merakamkan setinggi-tinggi penghargaan kepada YB Tuan Sivanesan Achalingam,
Pengerusi Jawatankuasa Sumber Manusia, Kesihatan, Hal Ehwal Masyarakat India dan Integrasi
Nasional Negeri Perak atas sokongan penuh dalam menjayakan majlis pelepasan konvoi,
termasuk sumbangan logistik melalui inisiatif beliau di peringkat negeri.

Program ini sejajar dengan matlamat nasional dan komitmen antarabangsa Malaysia untuk
membanteras buruh paksa menjelang tahun 2030. Melalui pelaksanaan berfasa dan pendekatan
strategik ini, JTKSM berharap agar semua pihak dapat berganding bahu untuk menjayakan
aspirasi ini.

𝐌𝐀𝐉𝐋𝐈𝐒 𝐏𝐄𝐋𝐄𝐏𝐀𝐒𝐀𝐍 𝐊𝐎𝐍𝐕𝐎𝐈 𝐉𝐄𝐑𝐀𝐘𝐀𝐖𝐀𝐑𝐀 𝐏𝐄𝐍𝐂𝐄𝐆𝐀𝐇𝐀𝐍
𝐄𝐊𝐒𝐏𝐋𝐎𝐈𝐓𝐀𝐒𝐈 𝐏𝐄𝐊𝐄𝐑𝐉𝐀: 𝐊𝐄 𝐀𝐑𝐀𝐇 𝐒𝐈𝐅𝐀𝐑 𝐁𝐔𝐑𝐔𝐇 𝐏𝐀𝐊𝐒𝐀 𝟐𝟎𝟑𝟎



24 Mei 2025, Perai – Kementerian Sumber Manusia (KESUMA) melalui Jabatan Tenaga Kerja
Semenanjung Malaysia (JTKSM) dan Pejabat Strategik Nasional – Majlis Anti Pemerdagangan
Orang dan Anti Penyeludupan Migran (NSO-MAPO) telah menganjurkan Seminar Pencegahan
Eksploitasi Pekerja: Ke Arah Sifar Buruh Paksa 2030 yang berlangsung di Hotel Ixora, Pulau
Pinang. Seminar ini memberi tumpuan kepada isu-isu kritikal berkaitan buruh paksa, pematuhan
undang-undang buruh, dan cabaran industri dalam memastikan keadilan dan kebajikan pekerja.
Program ini telah dirasmikan oleh YBrs. Tuan Sutekno bin Ahmad Belon, Timbalan Ketua
Setiausaha (Operasi), KESUMA, dan turut diserikan dengan pembentangan daripada wakil
industri, penguatkuasa dan pakar dasar termasuk SD Guthrie, JTKSM, NSO MAPO dan
FELDA.
Antara topik utama yang dikupas termasuk:
Cabaran Perintah Tahan Pelepasan (WRO) oleh US CBP, Indikator buruh paksa dalam sektor
pekerjaan Laporan USTIP 2024 & usaha Malaysia menangani buruh paksa dan buruh kanak-
kanak serta Realiti rekrutmen pekerja asing & tekanan global. Gimik pelancaran turut
menyaksikan Lafaz Ikrar Bebas Buruh Paksa sebagai simbolik komitmen bersama menolak segala
bentuk eksploitasi dalam sektor pekerjaan. Dengan slogan “Sifar Buruh Paksa. Sifar Eksploitasi.
Masa Depan Bermula Sekarang”, seminar ini menggariskan keperluan kerjasama erat antara
kerajaan, industri dan masyarakat dalam memastikan ekosistem pekerjaan di Malaysia bebas
daripada unsur eksploitasi menjelang 2030, sejajar dengan Matlamat Pembangunan Mampan
(SDG 8.7).

𝐒𝐄𝐌𝐈𝐍𝐀𝐑 𝐏𝐄𝐍𝐂𝐄𝐆𝐀𝐇𝐀𝐍 𝐄𝐊𝐒𝐏𝐋𝐎𝐈𝐓𝐀𝐒𝐈 𝐏𝐄𝐊𝐄𝐑𝐉𝐀: 𝐊𝐄 𝐀𝐑𝐀𝐇 𝐒𝐈𝐅𝐀𝐑
𝐁𝐔𝐑𝐔𝐇 𝐏𝐀𝐊𝐒𝐀 𝟐𝟎𝟑𝟎



25 Mei 2025, Kangar – Program Jerayawara Pencegahan Eksploitasi Pekerja: Ke Arah Sifar Buruh
Paksa 2030 yang memasuki hari ketiga telah berlangsung dengan lancar dan berkesan, melibatkan
pelbagai pengisian kesedaran masyarakat dan libat urus bersama agensi-agensi berkaitan di dua
negeri – Kedah dan Perlis.
Konvoi jerayawara yang melibatkan 15 buah kenderaan pelbagai jenis termasuk SUV, MPV dan
trak daripada agensi seperti Jabatan Tenaga Kerja Semenanjung Malaysia (JTKSM), Jabatan
Imigresen Malaysia (JIM), Kumpulan Wang Simpanan Pekerja (KWSP), Pembangunan Sumber
Manusia (HRDC), dan Pertubuhan Keselamatan Sosial (PERKESO), telah menerima pengiring
trafik rasmi daripada Polis Diraja Malaysia (PDRM) bermula dari R&R Bagan Ajam dan
berakhir di Perkarangan Hotel Brasmana.
Konvoi ini merupakan sambungan daripada pelepasan rasmi yang diadakan pada 23 Mei 2025 di
Ipoh Parade Mall, Perak. Program ini dijalankan secara berperingkat merentas beberapa negeri
sebagai satu usaha jangka panjang kerajaan dalam menyampaikan mesej pencegahan eksploitasi
pekerja dan buruh paksa kepada masyarakat pelbagai peringkat, terutamanya komuniti yang
berisiko.
Majlis penutupan tidak rasmi diadakan di Hotel Brasmana Kuala Perlis dengan ucapan
penghargaan daripada wakil JTKSM, serta wakil agensi rakan strategik seperti JIM, KWSP,
HRDC dan PERKESO, yang turut menyumbang kepada kejayaan program ini.
JTKSM komited untuk terus memperkukuh usaha kolaboratif dengan semua pihak ke arah
pencapaian sasaran “Sifar Buruh Paksa Menjelang 2030” selaras dengan komitmen Malaysia di
peringkat serantau dan global. Konvoi jerayawara ini adalah simbol kebersamaan dalam
menyampaikan mesej kesedaran secara inklusif dan dekat kepada rakyat.

𝐊𝐎𝐍𝐕𝐎𝐈 𝐉𝐄𝐑𝐀𝐘𝐀𝐖𝐀𝐑𝐀 𝐏𝐄𝐍𝐂𝐄𝐆𝐀𝐇𝐀𝐍 𝐄𝐊𝐒𝐏𝐋𝐎𝐈𝐓𝐀𝐒𝐈 𝐏𝐄𝐊𝐄𝐑𝐉𝐀: 
𝐊𝐄 𝐀𝐑𝐀𝐇 𝐒𝐈𝐅𝐀𝐑 𝐁𝐔𝐑𝐔𝐇 𝐏𝐀𝐊𝐒𝐀 𝟐𝟎𝟑𝟎 𝐁𝐄𝐑𝐀𝐊𝐇𝐈𝐑 𝐃𝐈 𝐊𝐔𝐀𝐋𝐀 𝐏𝐄𝐑𝐋𝐈𝐒



26 Mei 2025, Kangar – Kementerian Sumber Manusia (KESUMA) menerusi Jabatan Tenaga
Kerja Semenanjung Malaysia (JTKSM) telah menganjurkan Seminar “Hindari Diri Dari Menjadi
Mangsa Penipuan Peluang Pekerjaan (Job Scam)” bertempat di Hotel Regency, Kangar, Perlis.
Seminar ini telah dirasmikan oleh YBhg. Datuk Azman Bin Mohd Yusof, Ketua Setiausaha
KESUMA dan disertai oleh lebih 200 peserta yang terdiri daripada pelajar tahun akhir serta
pencari kerja.

Objektif utama seminar ini adalah untuk meningkatkan kesedaran berkaitan taktik penipuan
pekerjaan yang semakin berleluasa, serta memperkukuh pengetahuan berkaitan hak pekerja,
agensi pengambilan sah, dan platform pencarian kerja yang selamat seperti MyFutureJobs.
“Job scam bukan sahaja menyebabkan kerugian wang ringgit, malah boleh memusnahkan masa
depan individu. Ini bukan isu terpencil — ini ancaman yang harus ditangani secara bersama,”
tegas beliau dalam ucapan perasmian.

Antara pengisian utama ialah sesi perkongsian ilmu daripada PDRM, JTKSM dan PERKESO
yang menyentuh aspek perundangan, kaedah pengesahan majikan dan agensi, serta peranan sistem
padanan kerja yang sah.

Seminar ini turut menampilkan gimik pelancaran berbentuk simbolik penyatuan agensi dan
pencari kerja dalam melawan sindiket job scam – menzahirkan mesej bahawa kejayaan
membanteras jenayah ini memerlukan kerjasama menyeluruh dari semua pihak.

Kerajaan menyeru semua pihak termasuk institusi pendidikan, majikan, serta masyarakat awam
untuk memainkan peranan aktif dalam menyebarkan kesedaran dan melindungi golongan muda
daripada menjadi mangsa penipuan pekerjaan.

𝐒𝐄𝐌𝐈𝐍𝐀𝐑 𝐇𝐈𝐍𝐃𝐀𝐑𝐈 𝐃𝐈𝐑𝐈 𝐃𝐀𝐑𝐈 𝐌𝐄𝐍𝐉𝐀𝐃𝐈 𝐌𝐀𝐍𝐆𝐒𝐀 𝐏𝐄𝐍𝐈𝐏𝐔𝐀𝐍 𝐏𝐄𝐋𝐔𝐀𝐍𝐆
𝐏𝐄𝐊𝐄𝐑𝐉𝐀𝐀𝐍 (𝐉𝐎𝐁 𝐒𝐂𝐀𝐌) 𝐓𝐈𝐍𝐆𝐊𝐀𝐓𝐊𝐀𝐍 𝐊𝐄𝐒𝐄𝐃𝐀𝐑𝐀𝐍 𝐁𝐄𝐋𝐈𝐀 𝐃𝐀𝐍
𝐏𝐄𝐍𝐂𝐀𝐑𝐈 𝐊𝐄𝐑𝐉𝐀



18 Jun 2025 | Putrajaya - Jabatan Tenaga Kerja Semenanjung Malaysia (JTKSM) telah
mengadakan perbincangan bersama Lembaga Getah Malaysia (LGM) dalam pematuhan Akta
Standard Minimum Perumahan, Penginapan Dan Kemudahan Pekerja 1990 (Akta 446)
berhubung isu-isu Akta 446 terutamanya isu perumahan pekerja di estet.

Perbincangan ini telah di ketuai oleh YBrs. Puan Betty binti Hasan, Timbalan Ketua Pengarah
(Operasi), JTKSM bersama Encik Shafizal Yusof, Ketua Unit Pelesenan dan Permit, LGM. Turut
bersama dalam perbincangan ini adalah pegawai kanan dan pegawai dari JTKSM dan LGM bagi
bersama memperkukuh maklumat yang berkaitan.

Melalui perbincangan ini JTKSM dan LGM akan bekerjasama berhubung pematuhan mekanisme
Getah Asli Mampan Malaysia (MSNR) sebagai asas kepada sistem kemampanan getah asli di
Malaysia yang merentasi sektor huluan, pertengahan dan hiliran. Pematuhan MSNR ini adalah
penting bagi memenuhi keperluan kemampanan (sustainability), kebolehkesanan (traceability) dan
ketelusan (transparency) sumber berkaitan getah asli dalam urusan perdagangan getah
terutamanya di peringkat antarabangsa.

JTKSM memacu hubungan kerjasama bersama LGM agar isu-isu Akta 446 terutamanya isu
perumahan pekerja di estet mematuhi peraturan semasa yang telah ditetapkan.

𝐏𝐄𝐌𝐀𝐓𝐔𝐇𝐀𝐍 𝐀𝐊𝐓𝐀 𝐒𝐓𝐀𝐍𝐃𝐀𝐑𝐃 𝐌𝐈𝐍𝐈𝐌𝐔𝐌 𝐏𝐄𝐑𝐔𝐌𝐀𝐇𝐀𝐍,
𝐏𝐄𝐍𝐆𝐈𝐍𝐀𝐏𝐀𝐍 𝐃𝐀𝐍 𝐊𝐄𝐌𝐔𝐃𝐀𝐇𝐀𝐍 𝐏𝐄𝐊𝐄𝐑𝐉𝐀 𝟏𝟗𝟗𝟎 (𝐀𝐊𝐓𝐀 𝟒𝟒𝟔)
𝐃𝐀𝐋𝐀𝐌 𝐊𝐎𝐍𝐓𝐄𝐊𝐒 𝐒𝐄𝐊𝐓𝐎𝐑 𝐆𝐄𝐓𝐀𝐇 𝐉𝐓𝐊𝐒𝐌 𝐁𝐄𝐑𝐒𝐀𝐌𝐀 𝐋𝐆𝐌



Labuan, 23 Jun 2025 – Jabatan Tenaga Kerja Semenanjung Malaysia (JTKSM) dengan kerjasama
Jabatan Tenaga Kerja (JTK) WP Labuan telah menganjurkan Program Pendidikan Perburuhan
bertemakan Integriti Kunci Reformasi Penguatkuasaan Perburuhan. Seramai 120 orang peserta
yang terdiri daripada pihak majikan, pekerja dan kesatuan sekerja telah hadir menjayakan program
ini. Bertemakan ‘Integriti Kunci Reformasi Penguatkuasaan Perburuhan’ adalah bertepatan dengan
reformasi perkhidmatan awam yang menekankan aspek integriti, amanah dan bebas rasuah dalam
penyampaian perkhidmatan.

Selaras dengan tema tersebut, pengisian program adalah berbentuk ceramah dan juga dialog. Sesi
ceramah telah disampaikan oleh Pn. Nurul Azura binti Arif, Penolong Pengarah Tenaga Kerja
Kanan, JTKSM yang berkongsi mengenai Akta Kerja 1955: Perlindungan Kepada Pekerja dan
Pematuhan Oleh Majikan.

Manakala perkongsian bertajuk Rasuah Dalam Syarikat Berkaitan Kerajaan (GLC)/Swasta telah
disampaikan oleh Tuan Augustine S. Manson @ David, Timbalan Pengarah, Suruhanjaya
Pencegahan Rasuah (SPRM) WP Labuan.

Para peserta juga turut berpeluang untuk berdialog bersama Ahli Panel Jemputan dari JTKSM iaitu
Pn. Betty binti Hasan, Timbalan Ketua Pengarah (Operasi) JTKSM dan Tuan Awang Samsul
Baharam bin Bungso, Penasihat Integriti Menteri, Jabatan Ketua Menteri Sabah dalam sesi dialog
bertajuk Reformasi Penguatkuasaan Perburuhan Merealisasikan Malaysia Madani. Sesi dialog
tersebut telah disempurnakan oleh En. Mohd Azmi bin Muhammud, Pengarah Bahagian Dasar &
Perancangan Strategik, JTKSM.

Program Pendidikan Perburuhan yang merupakan salah satu aktiviti utama bagi memperkasa
pendidikan perburuhan kepada golongan sasar telah disempurnakan penutupannya oleh YBrs. En.
Kamal bin Pardi, Ketua Pengarah JTKSM. Majlis Penutup juga turut dihadiri oleh Ketua-ketua
Jabatan / Agensi di Wilayah Persekutuan Labuan.

𝐏𝐑𝐎𝐆𝐑𝐀𝐌 𝐏𝐄𝐍𝐃𝐈𝐃𝐈𝐊𝐀𝐍 𝐏𝐄𝐑𝐁𝐔𝐑𝐔𝐇𝐀𝐍 𝐁𝐄𝐑𝐈 𝐌𝐀𝐍𝐅𝐀𝐀𝐓 𝐁𝐔𝐀𝐓
𝐌𝐀𝐉𝐈𝐊𝐀𝐍 𝐃𝐀𝐍 𝐏𝐄𝐊𝐄𝐑𝐉𝐀 𝐃𝐈 𝐖𝐏 𝐋𝐀𝐁𝐔𝐀𝐍



Labuan, 24 Jun 2025 | Jabatan Tenaga Kerja Semenanjung Malaysia (JTKSM) dengan kerjasama
Jabatan Tenaga Kerja Wilayah Persekutuan Labuan (JTK WP Labuan) telah melaksanakan satu
Operasi Penguatkuasaan Bersepadu Perburuhan yang melibatkan sektor perkhidmatan dan
pembersihan yang melibatkan lapan buah premis.

Operasi ini merupakan inisiatif strategik melibatkan penyertaan pelbagai agensi kerajaan sebagai
usaha bersepadu bagi memperkukuh penguatkuasaan undang-undang perburuhan di Malaysia.
Ketua Pengarah JTKSM, YBrs. Encik Kamal bin Pardi turut hadir dan menyertai operasi ini
secara langsung.

Antara agensi sahabat yang turut serta dalam operasi ini adalah Polis Diraja Malaysia (PDRM),
Jabatan Imigresen Malaysia (JIM), Pertubuhan Keselamatan Sosial (PERKESO), Kumpulan
Wang Simpanan Pekerja (KWSP), Institut Latihan Perindustrian (ILP) dan Jabatan Keselamatan
dan Kesihatan Pekerjaan (JKKP).

Seramai 43 orang pegawai penguatkuasa terlibat dalam operasi ini, merangkumi 28 orang
daripada JTKSM dan JTK WP Labuan, serta selebihnya daripada agensi sahabat yang terlibat.
Hasil pemeriksaan ke atas lapan premis majikan, seramai 52 pekerja telah diperiksa, terdiri
daripada 51 orang pekerja tempatan dan seorang pekerja asing warganegara Indonesia.
Beberapa kesalahan telah dikesan, khususnya di bawah Seksyen 43, Akta Perundingan Gaji
Negara 2011 serta Akta Kerja 1955.

Tindakan lanjut akan diambil termasuk pembukaan kertas siasatan untuk tujuan kompaun
dan/atau pendakwaan mengikut peruntukan undang-undang sedia ada. Operasi ini adalah
sebahagian daripada usaha berterusan JTK bersama jabatan dan agensi sahabat dalam
memastikan pematuhan terhadap perundangan perburuhan. Ia juga bertujuan meningkatkan
kesedaran dalam kalangan majikan mengenai tanggungjawab terhadap kebajikan pekerja, di
samping menangkis dakwaan pihak antarabangsa berhubung amalan buruh paksa di negara ini.

JTK komited untuk mempergiatkan lagi pelaksanaan operasi dan tindakan penguatkuasaan secara
konsisten sebagai langkah proaktif membanteras ketidakpatuhan undang-undang buruh. Ini
penting bagi memastikan kebajikan pekerja—sama ada tempatan atau asing—terpelihara serta
memperkukuh keharmonian hubungan perburuhan di Malaysia.

Tindakan bersepadu ini juga merupakan satu pendekatan menyeluruh dalam memastikan negara
bebas daripada amalan buruh paksa menjelang tahun 2030, selaras dengan komitmen
antarabangsa dan matlamat pembangunan mampan negara.

𝐎𝐏𝐄𝐑𝐀𝐒𝐈 𝐏𝐄𝐍𝐆𝐔𝐀𝐓𝐊𝐔𝐀𝐒𝐀𝐀𝐍 𝐁𝐄𝐑𝐒𝐄𝐏𝐀𝐃𝐔 𝐒𝐄𝐊𝐓𝐎𝐑 𝐏𝐄𝐑𝐊𝐇𝐈𝐃𝐌𝐀𝐓𝐀𝐍
𝐃𝐀𝐍 𝐏𝐄𝐌𝐁𝐄𝐑𝐒𝐈𝐇𝐀𝐍 𝐃𝐈 𝐖𝐏 𝐋𝐀𝐁𝐔𝐀𝐍



26 Jun 2025 ( Khamis) | Majlis Anugerah Perkhidmatan Cemerlang (APC) 2024
telah berlangsung di Movenpick Hotel & Convention Centre KLIA. Majlis ini
telah disempurnakan oleh Menteri Sumber Manusia, YB Steven Sim Chee Keong,
bersama Ketua Setiausaha, YBhg. Datuk Azman Mohd Yusof dan barisan
pengurusan tertinggi kementerian.

MAJLIS ANUGERAH PERKHIDMATAN CEMERLANG KESUMA 2024:
PENGHARGAAN UNTUK WARGA KERJA CEMERLANG

